
GOUVÈNÈ CUOMO ANONSE PREMYE JOUNEN FYÈTE NAN GWO FWA ETA NEW 
YORK 2015 

 

Jounen Fyète a selebre kominote LGBT New York, rejwenn Fwa Roster Jounen 

Spesyal avèk leve drapo, enfòmasyon fwa ak konsè gratis Melissa Etheridge 

 

 

Gouvènè Andrew M. Cuomo jodia te anonse ke Gwo Fwa 2015 Eta New York pral 

prezante yon “Jounen Fyète “ an selebrasyon kominote lesbyèn, omoseksyèl, biseksyèl 

ak trans-seksyèl. Deziyasyon an pral fèt nan vandredi 28 out pou fòmalize sa ki te fèt 

pou anpil ane ak rasanbleman enfòmèl nan Fwa pa manm yo nan kominote LGBT a. 

 

“New York fyè pou l yon lidè nan batay pou egalite, e ete sa a nap pwolonje 

selebrasyon nou epi sipòte kominote LGBT nan Fwa Eta,” te deklare Gouvènè Cuomo. 

“Fwa Eta ane sa a garanti pou l youn nan pi bon ankò, e mwen ankouraje Nouyòkè 

ansanm avèk vizitè yo pou planifye yon vwayaj pou premye Jounen Fyète a.” 

 

Jounen Fyète nan Fwa a pral kòmanse avèk leve Drapo akansyèl nan Baryè Prensipal 

ki swiv pa yon jounen enfòmasyon konplè ki relye moun yo ki nan fwa a divès 

òganizasyon. Jounen Fyète a pral prezante tou yon seremoni ki enkli konferansye ki 

soti nan kominote LGBT ak yon prezans enpòtan nan parad chak jou Fwa a. Anplis, 

kyòs LGBT a, ki te gen pèsonèl ajans defans lokal yo pandan 15 ane, pral okipe espas 

òdinè nan Sant batiman pwogrè. 

 

Jounen Fyète nan Fwa pral fini avèk yon konsè gratis teren Chevy a 8 p.m. avèk 

Melissa Etheridge, vedèt rock gayan prim Grammy ki te fè kanpay pou egalite LGBT 

depi li te soti nan ane 1993. 

 

Jounen Fyète se anplis de anpil lòt jou spesyal nan Fwa a enkli Jounen lapolis, Jounen 

Fòs lame, De jounen pou granmoun, nouvo jounen sis nasyon kap onore kontribisyon 

nasyon Irokwa, Jounen SUNY ak Jounen Fi yo. Fwa a te toujou kòmanse avèk Jounen 

Gouvènè a. Fwa Eta New York la kòmanse depi 27 out pou fini 7 septanm 2015. 

 

Troy Waffner, Direktè pa Entèrim Fwa te deklare, “Nou kontan pou n genyen premye 

jou ofisyèl sa nan Fwa Eta New York ki anbrase kominote LGBT a. Nou angaje nan yon 

efò ankou pou kreye yon Fwa ki pi divès ki reflete tout moun New York,” te deklare  

 

Gouvènè Cuomo te fè egalite ak jistis pou Nouyòkè LGBT yo yon règleman piblik 

santral pou administrasyon li a. Kòm gouvènè, li te pran yon kantite etap enpòtan pou 

lite kont diskriminasyon ak ranfòse sante ak byennèt LGBT Nouyòkè yo, enkli:  

• Ede pou mennen lit pou pase lwa istorik sou egalite maryaj, fè New York vini 

eta ki pi popilè nan peyi a nan moman sa avèk maryaj legal pou koup ki gen 

menm sèks yo. 

• Adopte lwa ki pi fò nan tout eta sou agresyon seksyèl nan kanpis yo, sa ki 

eksplisitman pwoteje vyolans kont etidyan LGBT yo. 

• Lanse yon plan twa-pwen pou mete fen nan epidemi VIH nan New York nan 

diminye nouvo enfeksyon nan pwen kote kantite moun kap viv avèk VIH nan 

Eta New York ap redwi pou premye fwa.  

• Revize règleman sètifika nesans Eta New York pou moun trans-seksyèl yo, 

kidonk sèks la ap korije nan batistè yo pibliye lè yon founisè medikal ki gen 

lisans deklare ke yon moun trans-seksyèl te resevwa tretman klinik apwopriye. 

• Pase nouvo règleman pou enkli sèvis swen sante anba pwogram Medicaid Eta 

New York, garanti Nouyòkè trans-seksyèl yo aksè a swen Medicaid-finanse 

pou terapi òmon ak operasyon transfè sèks. 

• Egzije konpayi asirans sante prive yo pou kouvri swen sante trans-seksyèl yo 

sou menm tèm tankou lòt swen. 

• Mete sou pye strateji plizyè ajans kowòdone– premye nan kalite sa nan peyi a -

- pou ranfòse koleksyon done sou oryantasyon seksyèl ak idantite seksyèl, e ki 

pi byen adapte sèvis sante ak imen pou reponn a bezwen Nouyòkè LGBT yo. 

• Anpeche vwayaj eta ki pa esansyèl nan Indiana pandan ke eta sa gen lwa 

anvigè ki pèmèt diskriminasyon moun LGBT yo. 

• Entwodui kanpay touris I Love NY LGBT pou ankouraje vwayajè LGBT yo vizite 

New York ak eksplore tou sa ki gen pou wè ak fè nan Empire State. 

 

Yo te kreye Jounen Fyète nan Fwa a an kolaborasyon avèk divès gwoup lidè Central 

New York ki aktif sou pwoblèm ki enplike kominote LGBT a. 

 

Ross Levi, Vis Prezidan Inisyativ Maketing pou Empire State Development ak 

kowòdonatè I Love New York inisyativ touris LGBT te deklare, “Fwa Eta New York se 

yon gwo atraksyon ke tout moun ta dwe eksperimante. Envite LGBT yo pral gen kounye 

a yon lòt rezon pou vizite epi patisipe nan tout plezi fwa gen pou ofri, apati manje inik a 

pakou enteresan a pèfòmans amizan.”  

 

“Adisyon ofisyèl Jounen Fyète nan orè Fwa make yon rekonesans sou wòl enpòtan ke 

manm yo nan kominote LGBTQ a te jwe nan Empire State alafwa kounye a ak nan tan 

lontan. Mwen sèten ke rekonesans ofisyèl Jounen Fyète a pral mennen a yon 

ogmantasyon estim pwòp tèt yo ak oto-konfyans pami manm yo nan kominote a. Sa a 

espesyalman enpòtan pou adolesan ak jèn yo ki ka santi yo sibi entimidasyon nan lekòl 

ak pou adilt yo ki te eksperimante diskriminasyon nan katye yo ak nan travay. 

Rekonesans Jounen Fyète a make ankò yon lòt etap nan akonplisman egalite pou tout 

Nouyòkè yo. Kote moun LGBTQ yo yon fwa te desann nan pozisyon ki pi ba, nou ka 

kounye a kanpe avèk fyète pami frè ak sè nou yo, rejwenn yo tankou yon lòt pati ankò 

nan rezo konplèks sitwayen nan eta New York,” te deklare D. Bruce Carter, PhD, 

Prezidan CNY Pride. 

 

Sèvis ak Defans pou granmoun GLBT yo (SAGE) Direktè Egzekitif Kim Dill te deklare, 

“Anpil nan granmoun GLBT ke SAGE travay avè yo nan Pati Nò eta te la nan Fwa Eta 

New York chak ane, pandan tout lavi yo. Ane sa a, gwo enstitisyon sa la pou yo nan 

yon fason ki pi vizib. Li vle di anpil bagay pou mete akote yon jou pou rekonèt moun 

GLBT yo ansanm avèk alye nou yo ki sipòte egalite pou tout moun.”  

 

Akse sou Resous Enfòmasyon ak Sansibilizasyon New York (FAIRNY) Kowòdonatè 

Bonnie Strunk te deklare, “Nou te pèsevere pandan 15 ane isit la nan Fwa paske nou te 

santi fòtman ke Fwa se yon kote inik pou nou bay resous edikasyon nan sa li reflete yon 

seksyon transvèsal kominote a nan sans laj, e kyòs nou te yon fason pou bay resous 

pou piblik jeneral la nan yon fason nou panse ki pa ka fèt nan okenn lòt kote - se vrè 

New York la!” 

 

Direktè Egzekitif ACR Health Michael Crinnin te deklare, “Fwa Eta te toujou yon vas 

melanj manm kominote iben, seksyon riral ak banlye, kote moun yo ap gade 

dewoulman tankou youn nan pi gwo plezi Fwa a. Jounen Fyète a pral ankouraje 

patisipasyon lib anpil kominote LGBT, ofri jèn LGBT yo an patikilye yon laj evantay 

modèl, ak konfimasyon ke yo pa poukont yo nan mond lan. Pou anpil jèn LGBT ki te 

izole ekspozisyon sa ka soutni yo nan difikilte prive ak pwofon a lè ke yo ka viv 

ouvètman ak nan fason ki endepandan.” 

 

Barrie Gewanter, Direktè Central New York Chapter of the New York Civil Liberties 

Union (ACLU) te deklare, “Sa a reprezante yon etap enpòtan nan demontre ke Fwa Eta 

New York ta dwe e li yon kote ki akeyan ak enkliziv pou tout moun.” 

 

Mallory Livingston, Prezidan Transgender Allliance, te deklare, “Alyans Transgender fyè 

pou l patisipe nan premye Jounen Fyète nan Fwa a. Li enpòtan pou yo rekonèt tout 

sitwayen yo epi envite nan yon aktivite inifye tankou fwa a. Twò souvan, nan tan lontan, 

moun trans-seksyèl yo te ekskli nan aktivite yo. Nou pat ka pi kontan pou konnen ke 

tout moun envite pou patisipe la.” 

 

Kèk enfòmasyon sou Gwo Fwa Eta New York 
 

Fwa Eta New York la ki òganize pa Depatman Agrikilti Eta New York ak Mache yo ap 

fonksyone kòmanse nan 27 out pou fini 7 septanm 2015. Misyon Fwa a, ki reflete nan 

tèm li, “Summer’s Best in Show,” se pou montre sa ki pi bon nan Agrikilti New York 

pandan lap bay bon jan kalite amizman.  

 

Kote yo fè Gwo Fwa Eta New York la se yon konplèks pou spektak ak ekspozisyon ki 

mezire 375 kawotè ak eki fonksyone pandan tout ane a. W ap jwenn  pwogram 

evenman kap fèt pandan yon ane sou sitwèb Fwa a.  

### 

 

Wa p jwenn lòt nouvèl nan sitwèb www.governor.ny.gov 

Eta New York | Executive Chamber | press.office@exec.ny.gov | 518.474.8418 

 


